
ᐆᒪᔪᕐᓂᐊᑎᓂᑦ 
ᐃᑲᔪᕐᓯᒍᑎᑦᓭᑦ 
ᑮᓇᐅᔦᑦ

ᐃᓚᐅᖁᔭᐅᓪᓚᕆᒃᑯᑦ ᐃᓅᓱᑦᑐᐃᑦ 
ᐅᕝᕙᓗᓐᓃᑦ ᒪᙯᓕᓂᐅᑦᓯᐊᖏᑦᑐᐃᑦ 
ᐃᓚᐅᑎᑕᐅᓗᑎᑦ ᓄᓇᓕᒻᒥᐅᑦ 
ᐆᒪᔪᕐᓂᐊᑎᓪᓗᒋᑦ, ᐃᓄᐃᑦ ᖃᐅᔨᒪᒍᓯᖓᓂᒃ 
ᐃᓕᓐᓂᐊᑎᑦᓯᒍᑎᐅᓗᓂ.

 ᐊᑑᑎᖁᔭᐅᓪᓚᕆᒃᑯᑦ ᐱᓇᓱᐊᕐᑕᓯ 
ᐊᑕᐅᓯᕐᒥᒃ ᐊᒥᓲᓂᕐᓴᓂᓗᓐᓃᑦ ᐅᑯᓂᖓ 
ᐊᑑᑎᖁᔭᐅᕗᑦ: ᐃᓕᓐᓂᐊᑎᑦᓯᓗᑎᑦ 
ᐋᑦᑐᓂᕐᒥᒃ, ᓂᕿᓂᑦ ᐊᑐᐃᓐᓇᕈᕐᑎᕆᓂᕐᒥᒃ, 
ᐋᑦᑐᓂᕐᒥᒃ ᐊᒻᒪᓗ ᐊᒥᓕᕆᓂᕐᒥᒃ, ᐊᒻᒪᓗ/
ᐅᕝᕙᓗᓐᓃᑦ ᐊᓐᓄᕌᓕᐅᕐᓂᒥᒃ ᐃᓄᐃᑦ 
ᐊᓐᓄᕌᖏᓐᓂᑦ. ᑕᒪᓐᓇ ᐊᑑᑎᔭᐅᒍᓐᓇᑐᖅ 
ᐱᓇᓱᖃᑎᖃᕐᓗᑎᑦ ᓄᓇᓕᐅᑉ ᒥᕐᓱᕕᖓᓂᒃ, 
ᓄᓇᓕᐅᑉ ᐱᓴ)ᑦᑕᖏᑦ ᓂᕿᑎᒍᑦ 
ᐃᑲᔪᕐᓯᓂᕐᓂᑦ, ᐃᓕᓐᓂᐊᕕᓐᓂᑦ, ᐊᓯᖏᓪᓗ.

ᑐᖕᖓᕕᖏᑦ 
ᑮᓇᐅᔭᕐᑖᕈᓐᓇᓂᕐᒧᑦ 
ᓄᐃᑕᑦᓯᐊᓗᑎᑦ ᐱᓇᓱᑦᑕᐅᔪᓂ 
ᐃᒣᓐᓂᖏᓐᓂᑦ:

ᐃᑲᔪᕐᓯᓂᖅ ᐆᒪᔪᕐᓂᐊᑎᓂᑦ 
ᓄᖑᑐᐃᓐᓇᑎᑦᓯᑌᓕᑦᓱᓂᓗ ᐆᒪᔪᕐᓂᐊᓂᖅ 
ᒪᓕᑦᓱᑎᑦ ᐃᓄᐃᑦ ᐃᓗᕐᕈᓯᖓᑕ 
ᐱᒻᒪᕆᖁᑎᖏᓐᓂᑦ ᐱᐅᓯᖏᓐᓂᓗ 
(ᐅᑦᑐᑎᒋᓗᒋᑦ ᐃᑉᐱᒋᔭᖃᑦᓯᐊᓂᖅ 
ᓲᓱᑦᓴᓂᕐᓗ ᐆᒪᔪᓂᑦ ᐊᕙᑎᖓᓂᓗ 
ᐆᒪᔪᕐᓂᐊᓂᕐᒥᓂᒃ, ᐊᑐᕐᓱᑎᑦ 
ᐃᓘᓐᓇᓕᒫᖓᓂᒃ ᐆᒪᔪᕐᑕᒥᓂᑦ, ᐊᓯᖏᓪᓗ).

 ᐊᕕᖃᑎᖃᓕᐅᒥᓂᖅ ᓂᕿᑐᐃᓐᓇᓂᑦ, 
ᓯᕗᓪᓕᐅᔭᐅᓗᑎᑦ ᐃᓄᑐᙯᑦ, ᐅᐃᒡᒐᓱᐃᑦ, 
ᐃᓄᐃᑦ ᑎᒥᒥᒍᑦ ᓱᕐᖃᔦᕐᓯᒪᔪᐃᑦ, 
ᐊᓯᖏᓪᓗ ᐃᓄᐃᑦ ᓇᒻᒥᓂᖅ 
ᐆᒪᔪᕐᓂᐊᕈᓐᓇᖏᑦᑐᐃᑦ ᐃᓅᑎᒐᓱᑕᖏᓪᓗ 
(ᐆᑦᑐᑎᒋᓗᒍ ᕿᑐᕐᖓᓖᑦ ᐱᕈᕐᓭᔪᐃᑦ 
ᐃᓄᑑᑦᔨᓱᑎᑦ)ᔭ

ᐆᒪᔪᕐᓂᐊᑎᓂᑦ ᐃᑲᔪᕐᓯᒍᑎᑦᓭᑦ ᑮᓇᐅᔦᑦ ᑲᕙᒪᑐᖃᒃᑯᓂᑦ ᐱᓯᒪᔪᐃᑦ 
ᓄᐃᑕᕕᓃᑦ 2019ᖑᑎᓪᓗᒍ ᑐᑦᓯᕋᐅᑎᐅᑦᓱᑎᑦ ᐃᓄᓐᓄᑦ ᐃᑲᔪᕐᓯᒍᑎᑦᓴᐅᓗᑎᑦ 
ᐆᒪᔪᕐᓂᐊᑎᓂᑦ ᓂᕿᑐᐃᓐᓇᓂᓗ ᐊᒡᒍᑐᐃᓂᕐᒧᑦ. ᒪᑭᕝᕕᑯᑦ ᐱᒍᑦᔨᕕᖓ 
ᐊᕙᑎᓕᕆᓂᕐᒥᒃ, ᐆᒪᔪᓕᕆᓂᕐᒥᒃ ᖃᐅᔨᓴᕐᓂᒥᓗ ᐊᐅᓚᑦᓯᓲᖑᕗᑦ 
ᑮᓚᓇᐅᔭᖁᑎᓂᑦ ᐋᕐᕿᒋᐊᕐᓯᒪᓕᕐᖁᑦ ᑐᖕᖓᕕᖏᓐᓂᑦ ᐱᓇᓱᑦᑕᐅᔪᒥᒃ 
ᒪᓕᑦᓯᐊᓕᐅᒥᑎᑦᓱᒋᑦ ᐃᓄᐃᑦ ᐱᒻᒪᕆᖁᑎᖏᓐᓂᑦ ᐱᐅᓯᖏᓐᓂᓗ. ᒪᑭᕝᕕᑯᑦ 
ᐊᑐᐃᓐᓇᐅᑎᑦᓯᓯᐊᕐᖁᑦ ᑖᒃᑯᓂᖓ ᑮᓇᐅᔭᕐᓂᑦ ᓄᓇᓕᓐᓂᑦ ᓄᓇᓕᓕᒫᓂᓗ 
ᐱᓇᓱᑦᑕᐅᔪᓄᑦ ᑐᑦᓯᕋᐅᑎᓂᑦ.

ᓄᑖᑦ ᐱᓇᓱᑦᑕᐅᔪᑦᓭᑦ 
ᑮᓇᐅᔭᕐᑐᕈᑎᓕᐊᕕᓃᑦ ᒪᓕᑦᓯᐊᖁᔭᐅᕗᑦ, 
ᐱᓗᐊᕐᑐᒥᒃ ᐱᓇᓱᑦᑕᐅᔪᑦᓴᓂᑦ 
ᐃᑲᔪᕐᓯᒍᑎᑦᓴᓂᑦ ᐃᓅᓱᑦᑐᓂᑦ 
ᐃᓚᒌᓂᓗ ᑮᓇᐅᔭᖃᑦᓯᐊᖏᑦᑐᓂᑦ 
ᐃᓚᐅᑎᓗᒋᑦ ᐆᒪᔪᕐᓂᐊᓂᕐᓄᑦ.

ᐅᑦᑑᑏᑦ 
ᑮᓇᐅᔭᕐᑐᕈᑎᐅᒍᓐᓇᑐᓂᑦ:
•  ᐅᕐᓱᐊᓗᒃ, ᓱᐳᔫᑉ ᐅᕐᓱᐊᓗᖓ, 
ᐊᒫᒫᒍᑕᐅᔦᑦ ᐅᕐᓱᐊᓗᐃᑦ

•  ᓂᖀᑦ

• ᐱᖁᑎᓂᑦ ᐊᑦᑕᑐᕐᓂᖅ, 

• ᐊᐅᓪᓚᕈᑏᑦ ᓯᓂᑦᑕᐅᑏᓪᓗ

• ᒪᙯᒍᑏᑦ ᐊᓐᓄᕌᓗ

• ᖁᐊᖃᐅᑏᑦ, ᐃᑯᒪᓕᐅᕈᑏᑦ 
ᐃᓪᓗᐊᐱᓐᓄᑦ

• ᐊᑦᑕᓀᑦᑐᒥᒍᑏᑦ ᐱᖁᑏᑦ (ᐅᑦᑑᑎᒍᓗᒋᑦ 
ᖁᒻᒧᐊᑎᑕᐅᒪᔪᒃᑯᑦ ᐅᖄᓚᐅᑎᒃ, ᐳᑦᑕᖁᑏᑦ, 
ᐊᓯᖏᓪᓗ)

• ᐱᖁᑏᑦ ᐃᓪᓗᐊᐱᓕᐅᕈᑎᑦᓭᑦ 
ᓱᒃᑯᓯᒪᔪᕐᓂᐊᕈᑎᑦᓴᖏᓪᓗᓃᑦ 

• ᐊᑭᓕᕐᑕᑲᐅᒍᑎᖏᑦ (ᐅᑦᑑᑎᒋᓗᒋᑦ 
ᖃᐅᔨᒪᔪᐃᑦ, ᒪᙯᑦᑎᓯᔩᑦ, ᐃᑲᔪᕐᑏᑦ, 
ᐃᒐᔩᑦ, ᐊᓯᖏᓪᓗ)

• ᐊᓯᖏᓪᓗ. 

ᓂᐅᕕᕐᑕᐅᒍᓐᓇᖏᑦᑐᐃᑦ:  
ᓱᐴᕈᑏᑦ ᐃᒥᐊᓗᓪᓗ
ᐃᒥᕃᑦ, ᓱᐃᑎᓰᑦ ᐸᑏᑕᓰᓗ 
ᐊᒥᓲᓪᓗᐊᕆᐊᖃᖕᖏᑐᐃᑦ 
ᐃᓕᔭᐅᖕᖏᓗᑎᓗᓐᓃᑦ

ᐅᑦᑑᑏᑦ 
ᐱᓇᓱᑦᑕᐅᒍᓐᓇᑐᓂᑦ:
•   ᓄᓇᓕᒻᒥᐅᑦ ᓂᕐᓕᓂᐊᕐᓗᑎᑦ, ᑐᑦᑐᓂᑦ, 
ᕿᓚᓗᒐᕐᓂᑦ, ᐊᓯᖏᓐᓂᓗ, ᐃᓚᐅᑎᑦᓯᓱᑎᓗ 
ᐃᓅᓱᑦᑐᓂᑦ ᐃᓕᓐᓂᐊᑎᑦᓯᓗᑎᑦ ᐃᓄᐃᑦ 
ᖃᐅᔨᒪᒍᓯᖏᓐᓂᑦ 

•  ᐃᖃᓪᓕᐊᑎᑦᓯᓗᑎᑦ ᐃᓄᑐᖃᕐᓂᑦ, 
ᐅᐃᒡᒐᓱᓂᑦ, ᐃᓄᓐᓂᓗ ᑎᒥᒥᒍᑦ 
ᓱᕐᖃᔦᕐᓯᒪᔪᓂᑦ 

•  ᐅᐱᕐᖔᒥ ᒪᙯᑦᑎᓯᓗᑎᑦ ᐅᕝᕙᓗᓐᓃᑦᑦ 
ᒪᙯᑦᑎᓯᓗᑎᑦ ᐃᓅᓱᑦᑐᓂᑦ ᐃᓄᐃᑦ 
ᖃᐅᔨᒪᒍᓯᖏᓐᓂᑦ ᐃᓕᓐᓂᐊᒪᑕ 
ᐆᒪᔪᕐᓄᓕᖓᔪᓂᑦ, ᐆᒪᔪᕐᓂᐊᓂᕐᒥᒃ, ᐊᒻᒪᓗ 
ᒪᙯᑦᓱᓂ ᐊᑦᑕᓀᑦᑐᒥᒍᓯᕐᓂᑦ 

•  ᓱᒃᑯᑎᕆᑦᑌᓕᓂᒥᒃ ᐆᒪᔪᕐᓂᐊᕕᓕᐊᕈᑎᓂᑦ 
ᐊᕐᖁᑎᓂᑦ ᒪᙯᕝᕕᓂᓗ 

•  ᐃᓚᒋᐊᕆᓗᑎᑦ ᖁᐊᖃᑕᐅᑎᓂᑦ ᓄᓇᓕᐅᑉ 
ᐅᒥᐊᖏᓐᓂᑦ ᐃᓪᓗᐊᐱᓐᓂᓗ 

•  ᓱᒃᑯᓯᕆᑦᑌᓕᓂᖅ, ᐋᕐᕿᓱᐃᒋᐊᕐᓗᑎᑦ, 
ᐱᐅᓯᕕᓂᕐᒥᓄᓗᓐᓃᑦ ᐅᑐᕐᑎᓯᓗᑎᑦ 
ᐆᒪᔪᕐᓂᐊᓂᕐᒧᓕᖓᔪᓂᑦ ᐃᓪᓗᓂᑦ
•   ᐅᕐᓱᐊᓗᑦᓯᒍᑎᑦᓭᑦ, ᓂᕿᓯᒍᑎᑦᓭᑦ, 
ᐱᖁᑎᓂᓗ ᐃᑲᔪᕐᓯᒍᑎᐅᓂᐊᕐᑐᓂᑦ 
ᐃᓚᒌᓂᑦ ᐃᖃᓪᓕᐊᕆᐊᕈᑎᑦᓴᖏᓐᓂᑦ, 
ᐆᒪᔪᕐᓂᐊᕆᐊᕈᑎᑦᓴᖏᓐᓂᑦ, 
ᓄᓂᕙᒋᐊᕈᑎᑦᓴᖏᓐᓂᑦ

ᑭᓇᒃᑯᒃ ᑐᑦᓯᕋᕈᓐᓇᖃᑦ?

• ᓄᓇᓕᐅᑉ ᑲᕙᒫᐱᖓ
• ᐊᖑᕕᒐᖅ ᐊᒻᒪᓗ ᐊᖑᕕᒉᑦ
•  ᓄᓇᒥᒃ ᑎᒍᒥᐊᕐᑏᑦ ᑯᐊᐳᕆᓴᓐᖏᑦ
• ᐊᓯᖏᑦ ᖄᖏᕐᓂᑯᕐᑎᐅᖏᑦᑐᐃᑦ 
ᑎᒥᐅᔪᐃᑦ (ᐅᑦᑐᑎᒋᓗᒍ ᐊᖑᑏᑦ 
ᑲᑐᑦᔨᖃᑎᒌᓐᓂᖏᑦ)

ᖃᓄᖅ ᑐᑦᓯᕋᐅᑎᓕᐅᕈᓐᓇᖃᑦ:

ᑕᑕᕐᓴᓗᒍ ᑐᑦᓯᕋᕈᑎᒃ ᖃᖓᑐᐃᓐᓇᑯᑦ 
ᐊᕐᕌᒍᑉ ᐃᓗᐊᓂ ᐊᐅᓪᓚᑎᓗᒍᓗ ᓕᐊ 
ᓚᕗᓚᒻᒧᑦ llaflamme@makivvik.ca 
ᐅᖄᓚᓗᓂᓗᓐᓃᑦ ᐅᕗᖓ 
418-522-2224  ᓃᓂᕐᓗᒍ 3. 

ᑐᑦᓯᕋᐅᑏᑦ ᑲᒪᒋᔭᐅᓂᐊᕐᖁᑦ 2-3ᓂᑦ 
ᐱᓇᓱᐊᕈᓯᕐᓂᑦ ᐱᓇᓱᑦᑎᖏᓐᓄᑦ ᒪᑭᕝᕕᑯᑦ, 
ᐃᓚᖏᑦ ᐊᑯᓂᕐᓂᓴᐅᑐᐃᓐᓇᐊᓖᑦ 
ᑐᑭᓯᒪᔭᐅᒋᐊᓪᓚᕆᐊᓕᓐᓂᑦ ᑭᖕᖒᒪᑦᓯᐸᑕ 
ᑐᑦᓯᕋᕐᑐᒥᒃ ᐱᓯᒪᔪᓂᑦ.

ᑮᓇᐅᔭᖃᕐᑎᑕᐅᓂᐊᕐᓂᒥᒃ ᓱᕐᖁᐃᑕᐅᑉᐸᑦ, 
ᑎᒥᐅᔪᖁᑎᓯ ᐊᑎᓕᐅᕈᑎᒥᒃ 
ᐊᖏᖃᑎᒌᒍᑎᒥᒃ ᐊᑎᓕᐅᕐᓯᒪᕆᐊᖃᕐᓂᐊᖁᑦ 
ᒪᑭᕝᕕᑯᓗ ᑮᓇᐅᔦᑦ ᑐᓂᔭᐅᓚᐅᕐᑎᓇᒋᑦ.

ᐱᓇᓱᑦᑕᐅᔪᖅ ᐱᔭᕆᕐᐸᑦ, 
ᐊᓪᓚᓯᒪᔪᒥᒃ ᐅᖃᐅᓯᕆᔭᐅᔪᒥᓗᓐᓃᑦ 
ᑐᓴᕐᑎᓯᒍᑎᓕᐅᕆᐊᖃᕐᖁᑦ 
ᐊᐅᓪᓚᑎᑕᐅᓗᑎᓗ ᒪᑭᕝᕕᑯᓄᑦ, 
ᑮᓇᐅᔭᕐᑐᕈᑎᕕᓂᕐᓂᑦ ᐊᓪᓚᓯᒪᔪᓂᑦ 
ᐃᓚᐅᔪᖃᕐᑎᓗᒍ.

